
Efni: Frumvarp til laga um breytingu á lðgum á orkusviði.

Starfsmannaráð RARIK hf. fiindaði 21. nóvember 2006 um lagafrumvarp um að leggja 
eignarhlut ríkisins í RARIK hf og Orkubúi Vestfjarða hf inn í Landsvirkjun.

Ráðið lýsir áhyggjum af þessum áætlunum sem eru ekki í samræmi við þau markmið sem 
unnið hefur verið að milli fyrirtækjanna síðastliðið ár. Þar var gert ráð fyrir 
fyrirtækjasamsteypu þar sem ofangreind fyrirtæki ynnu saman á jafiiræðisgrundvelli.

Ráðið telur að með þeirri leið sem frumvarp iðnaðarráðherra gerir ráð fyrir sé starfsöryggi 
starfsmanna RARIK og OV stofnað í hættu sem og hagsmunum fyrirtækjanna og þeirri 
mikilvægu starfsemi sem þau hafa með höndum, þ.e.a.s. dreifíngu raforku um byggðir 
landsins. Tryggja þarf að sú hagræðing sem Landsvirkjun þarf e.t.v. að gera á sinni starfssemi 
bitni ekki á dótturfélögunum með íþyngjandi og óhagkvæmum hætti er gæti jafnvel ógnað 
starfsöryggi starfsmanna þessara dótturfélaga

Ráðið telur að ef fara á þá leið sem frumvarpið gerir ráð fyrir verði að tryggja í lögum 
sjálfstæði RARIK og OV. Þetta má til dæmis gera með því að skipun stjómar fyrirtækjanna 
verði með sama hætti og kveðið er á um í raforkulögum um stjómarskipun 
flutningsfyrirtækisins Landsnets. Þar er kveðið á um að stjóm fyrirtækisins skuli vera óháð 
öðrum fyrirtækjum á raforkumarkaði.

F. h. Starfsmannaráðs RARIK hf.

